
Атап айтсақ, «Дипломмен – ауылға!», «Серпін»,  
«Жастар практикасы» бағдарламалары, «Алғашқы 
жұмыс орны», «Ұрпақтар келісімшарты»  жобалары 
бар. Қызылорда қаласының «Мансап орталығы» 
филиалының директоры Жақсылық Тулегенов 
«Халықты жұмыспен қамтуға жәрдемдесу және еңбек 

ресурстарының ұтқырлығы арқылы еңбек нарығын 
дамыту» бағыты бойынша жастар тәжірибесіне 328 
жас маман, «Алғашқы жұмыс орны» жобасымен 26 жас 
маман жұмысқа жолданса, «Ұрпақтар келісімшарты» 
жобасымен 5 адамға жолдама берілетінін атап өтті.

бастап шығады

Аялаймын сені, Қызылорда!

3-бетте

4-бетте

Өсім аз, нәтиже 
мардымсыз

Бұл бағытта біздің бағдарымыз белгілі. Ол – экономикалық 
ынтымақтастық және даму ұйымы елдерінің көрсеткіші. 
Бүгінде шағын және орта бизнестің жалпы ішкі өнімдегі үлесін 
аталған елдердің деңгейіне дейін жеткізу, яғни 40-50 пайызға 
дейін көтеру мақсаты бар. Бұл мәселені шешу үшін шағын 
және орта бизнестің өнімділігін айтарлықтай арттыру қажет. 
Әзірге өңдеу секторындағы кәсіпорындар саны тиісті деңгейде 
өсіп отырған жоқ. Тиімді жұмыс істеп тұрған кәсіпорындарды 
ұлғайту жұмысы тиянақсыз, кәсіп бастауға ниетті азаматтарға 
талап көп.

– Үкіметке және «Атамекен» палатасына осы мәселе 
бойынша ұсыныс енгізіп, нақты іске көшуді тапсырамын. 
Жолдауда заңнамаға шағын кәсіпкерлік субъектілерін 
ірілендіруге ынталандыратын өзгерістер енгізуді тапсырдым. 
Салық шаралары, тексеруші органдардың тарапынан 
жүргізілетін тексерулерге белгілі бір иммунитет қалыптастыру, 
сондай-ақ мамандандырылған қолдау құралдары мен 
мемлекеттік тапсырыстарға қол жеткізу осы ынталандыру 
шараларының қатарына кіруге тиіс, – деді Президент.

Мемлекет басшысының тапсырмасынан соң сең жүргендей 
болғаны рас. Сенатта аталған бағытта Үкімет сағаты өтіп, 
кәсіпкерлікті дамыту және қолдауға арналған мемлекеттік 
бағдарламалар мен құқықтық құжаттарды талқылау басталды. 
Алайда бизнесін бастаған кәсіпкерлерді ынталандыру 
жолдары қарастырылмаған еді. Президент тап басып, тиісті 
қорытынды шығаруды меңзеген тұс та осы болатын. Өйткені 
нарық айдынына тез бейімделе алатын – орта кәсіпкерлік. 
Мұны ресми дерек көзі де растайды. Мәселен, соңғы 7-8 
жылда жалпы ішкі өнім аясында шағын және орта кәсіпкерлік 
үлесі артқаны аңғарылады. Кезекті отырыста Палата төрағасы 
Мәулен Әшімбаев та мәселені шешу жолын көрсеткендей 
болды.

«Елімізде бизнесті дамыту бағытында арнайы ұлттық 
жоба қабылданғаны белгілі. Сондай-ақ шағын және орта 
кәсіпкерлікті дамытудың 2030 жылға дейінгі тұжырымдамасы 
іске асырылып жатыр. Кәсіпкерлерге жан-жақты және кешенді 
қолдау көрсетіліп отыр. Шағын және орта бизнесті тексеруге үш 
жылдық мораторий жарияланғаны да белгілі. Ол осы жылдың 
соңына дейін қолданыста болады. Әкімшілік жүктемені 
азайту бағытында да біраз іс-шара жүзеге асырылды. Осындай 
жұмыстарды алдағы уақытта жаңа қарқынмен жүргізуіміз 
қажет», – деді Мәулен Әшімбаев.

Мемлекеттік қолдау болатыны түсінікті. Алайда Үкімет 
ол қолдаулар нақты нәтижеге жеткізбей тұрғанын мойындар 
емес. Мысалы, статистикалық дерекке сенсек, бүгінге дейін 
орта кәсіпкерліктің экономикадағы үлесі 6,2 пайызды құрайды. 
Енді жоғарыда айтып өткен экономикалық ынтымақтастық 
пен даму ұйымы елдеріндегі статистикаға  назар аударсақ, 
оларда орта кәсіпкерліктің үлесі 18 пайызға тең. Тіпті кей 
мемлекетте 26 пайызға дейін жетіп жатқаны бар. Біздегі 
дерекпен салыстыруға ауыз бармайды.

Ол аздай, кәсіп бастауға қолдаудан бөлек, жұмыс істеп 
тұрғанын сақтап қалу да мұңға айналды. Мәселен, Ұлттық 
статистика бюросының мәлімдеуінше, ел нарығынан сауда-
саттықпен айналысатын – 4,4 мың ірілі-ұсақты компания, 
құрылыс жұмыстарын жүргізіп келген – 1,5 мың кәсіпорын, 
ғылыми зерттеу ісімен тиянақты шұғылданып жүрген – 789 
бірлестік, әкімшілік қызмет көрсету саласының – 648 заңды 
нысаны мен 597 қайта өңдеу өнеркәсібі жабылған.

Салыстырмалы түрде айтсақ, өткен жылы 27 027 заңды 
тұлға, яғни шағын және орта кәсіп иесі өз жұмысын тоқтатқан. 
Өткен жылдың тек қана төртінші тоқсанында 13 000 компания 
біржола жабылған. Олардың 15-і ірі кәсіпорын болса, 38-і 
орта деңгейлі бизнес құрылым, ал қалғандары шағын кәсіппен 
айналысатын заңды тұлғалар.

Бүгінде смартфонсыз өмірімізді 
елестете алмаймыз. Олар ақпарат пен 
эмоцияларды лезде бөлісуге мүмкіндік 
беретін негізгі коммуникация құралы. 
WhatsApp және Telegram сияқты 
мессенджер қосымшалары күнделікті 
байланыс, файлдарды пайдалану, 
дауыстық және бейне қоңыраулар үшін 
таптырмас құралға айналды. Кросс-
платформалық танымал әрі жедел 
мессенджерлердің бірі – Telegram 
14 тамызда өзінің 11 жылдығын 
атап өтеді. Бұл мессенджердің 
өмірімізді қалай өзгерткенін еске 
түсіруге тамаша мүмкіндік. Telegram 
басқа қосымшалардың арасында 
жылдамдығымен, қауіпсіздігімен және 
қарапайымдылығымен ерекшеленеді. 
Құрылған күннен бастап, қосымша 
пайдаланушыларға байланыс пен дерек
тер алмасудың жаңа мүмкіндіктерін 
ұсынып келеді. Telegram-ның негізгі 

қызметі мен функциялары туралы 
түсіндірудің аса қажеттілігі жоқ, себебі 
бүгінде көптеген қазақстандық 
бұл хабар алмасу 
қосымшасын дос
тарымен және от
басымен хат алмасу 
үшін ғана емес, со
нымен қатар іскерлік 
байланыс, білім беру, 
жаңалықтардан хабар
дар болу, тіпті жоба
ларды басқару үшін 
негізгі байланыс 
құралы ретінде 
қолданып келеді. 
2024 жылы еліміз
дегі Telegram пайда
ланушылар саны 
25%-ға өсті. Яғни 
мессенджер еліміз
дегі негізгі коммуни

кациялық платформаға айналғанын 
білдіреді. Бұл туралы Telegram-ның 
негізін қалаушы Павел Дуров өз 
арнасында хабарлады. 

– Telegram-ды ай сайын 20 мил
лион қазақстандықтың 12,5 миллионы 
пайдаланады, бұл өткен жылмен са
лыстырғанда 25 пайызға көп, – дейді 
ол.

Деректерге сәйкес, Telegram әлем
дегі танымалдылығы және ең көп 

жүктелген қосымша ретінде алтыншы 
орында. Павел Дуровтың сәуір 
айында жариялаған ақпаратына 
сүйенсек, бүгінде мессенджерді 
900 млн адам пайдаланса, тең 

жартысы яғни 450 млн адам 
осы қосымшаға күн сайын 

кіреді.

Шағын және орта кәсіпкерлік: 

қолдау мен қолбайлау
Мемлекет тарапынан кәсіпке 

қолдау бар-ау, алайда басы 
артық тексеріс те тыйылмай 

тұр. Әсіресе құқықтық 
талаптан зардап шегіп, залалын 

көріп отырған – шағын және 
орта кәсіпкерлік. Былтыр 

Мемлекет басшысы Қасым-
Жомарт Тоқаев отандық бизнес 

өкілдерімен болған кездесуде 
орта кәсіпкерліктің дамуын 

жеделдету керегін айтқан 
болатын. Арада жылға жуық 

уақыт өткенімен айтарлықтай 
өзгеріс болды дей алмаймыз. Дем 
берген мораторийді алып тастау, 

декларация тапсыру, жұмыс 
барысын бақылау мәселені одан 

әрі ушықтырғандай.
Жалпы елде экономикалық 

дамудың жаңа үлгісіне көшуге 
басымдық берілуде. Жоспар 
бойынша, 2029 жылға қарай 

ұлттық экономиканың көлемін 
2 есеге ұлғайтып, 450 млрд АҚШ 

долларына жеткізу көзделген. 
Сондықтан бұл ауқымды әрі 

күрделі міндетті іске асыру 
үшін шағын және орта бизнесті 

дамыту аса маңызды. 

Жағдайың қалай, 
жалынды жас?

2-бетте

Telegram: идеядан 
әлемдік қосымшаға дейін

12 тамыз – халықаралық жастар күні. Бұл мереке 1998 жылы 8-12 тамызда Лиссабонда өткен 
Жастар ісі жөніндегі министрлерінің дүниежүзілік конференциясының ұсынысы бойынша БҰҰ Бас 
Ассамблеясымен 1999 жылы 17 желтоқсанда бекітілді. Халықаралық жастар күні алғаш рет 2000 
жылы 12 тамызда атап өтілді. БҰҰ болжауына сәйкес, 2030 жылға қарай әлем жастарының саны 
78 миллионнан асады. Бұл жаңа жұмыс орындарын ашу, білім алудың қолжетімділігін қамтамасыз 
ету және жастардың баспана мәселесін шешу сияқты қоғамға күрделі міндеттер қойып отыр. Қазіргі 
уақытта елімізде жастарды қолдауға арналған көптеген бағдарлама мен жоба жүзеге асуда. Еліміздің 
әрбір аймағында жастарды жұмыспен қамтуға, білім алуына, бастамаларын қолдауға арналған 
арнайы жобалар мен бағдарламалар бар. 

Бұл кешен күріш өндірісімен, күріш жармасын 
халықаралық стандарттар бойынша өңдеумен, түйір
шіктелген жем өндірумен айналысады. Мекеменің 
жем зауытының қуаттылығы тәулігіне 80 тоннаға 
жетсе, күріш өңдеу зауытының қуаттылығы тәулігіне 
150 тонна көрсеткішке қол жеткізген. Сондай-ақ 1500 
тонналық жеміс сақтау қоймасы, сыйымдылығы 1120 
тонна тоңазытқыш бар. Ет өңдеу және жем зауытында 
200 адам жұмыс істейді. Облыс әкімінің орынбасары 
Бақыт Жаханов аталған нысанның жұмыс барысымен 
танысып, оң бағасын берді. 

Кезең-кезеңімен ауқымды шаралар атқарылып 
жатқан Қызылорда Жылу электр орталығында жер 
қазу жұмысы аяқталды. Мұнда 600-ге жуық адам және 
60 техника жұмылдырылған. Жұмыс жоспарға сәйкес 
жүруде. Нысан 2025 жылы пайдалануға беріледі. 
Бүгінде инвестор «AKSA Energy» түрік компаниясы 
құрылысқа 70 млрд теңгеден астам инвестиция салды. 
Сонымен қатар «Қорқыт ата» әуежайына кіреберіс 
автомобиль жолын қайта жаңғырту жұмысы да назардан 
тыс қалмады. Мердігер «Қыран» ЖШС 13,5 шақырым 
жолды бір жылда салып бітіруді жоспарлаған. Төрт 
қабатты жол жабындысы төселген соң жарықшамдар 
мен аялдамалар орнатылуда.

– Құрылыстың сапалы жүргізіліп, мерзімінде 
пайдалануға берілуін басты назарда ұстау керек. Әрбір 
атқарған еңбегіміздің артында ел игілігі тұру керек. 
Біздің салған әрбір нысанымыз өз өміршеңдігін танытуы 
ләзім, – деді Бақыт Дүйсенұлы. 

Аймақта мектеп құрылысы кемшін түсіп жатқан жоқ. 
Сырдария өзенінің сол жағалауындағы «Жайлы мектеп» 
ұлттық жобасымен бой көтерген білім ордасының және 
жетіқабатты тұрғын үйлердің құрылыс барысын көрген  
облыс әкімінің орынбасары мұндағы құрылысшыларға 
да талап қойды. Нысан өз уақытында және сапалы 
табысталуы керек. 

Айта кетейік, «Жайлы мектеп» ұлттық жобасымен 
облыста 12300 орынға арналған 21 мектеп салу 
жоспарланған. Биыл 6 900 орындық 10 мектеп, алдағы 
жылы 5400 орындық 11 мектеп пайдалануға беріледі. 
Облыс әкімдігі оларға инфрақұрылым жеткізуге 
жергілікті бюджеттен 118,4 млн теңге бөліп, жоба-
сметалық құжаттары әзірленді. Сонымен қатар сарап
таманың оң қорытындысы алынды. Инфрақұрылым 
жүргізуге жергілікті бюджеттен 1,7 млрд теңге бөлініп, 
қазір 10 мектептегі құрылыс-монтаж жұмыстары толық 
аяқталды. Биыл құрылысы басталатын 11 мектептің жер 
телімдері белгіленіп, «Самұрық – Қазына Констракшн» 
акционерлік қоғамына наурыз айында табысталды.

Осы аумақта 84 пәтерлік жеті қабатты 6 тұрғын үй 
құрылысы жүргізілуде. Облыс әкімінің орынбасары 
жұмысты уақытылы аяқтауды тапсырды. Айта кету 
керек, өңірде соңғы 2 жылда 4 мыңға жуық пәтер 
табысталып, 17 мың тұрғынның баспана мәселесі 
шешілді. Биыл бюджеттен тұрғын үй құрылысына және 
жеке салушылардан дайын пәтерлер сатып алуға 34 млрд 
100 млн теңге қаралды. Жыл соңына дейін 2,5 мыңнан 
астам пәтер пайдалануға беріледі.

Сол жағалаудағы 350 орынға арналған заманауи 
үлгідегі Оқушылар сарайы «ҚазГерМұнай» компания
сының демеушілігімен салынуда. Нысан биыл ел 
игілігіне табысталмақ. Сондай-ақ үстел теннисі орта
лығының құрылыс жұмыстары назардан тыс қалмады. 
Мұнда тұрғындарға сапалы қызмет көрсетіліп, ресми 
жарыстар, оқу-жаттығу өткізуге барлық мүмкіндік 
жасалады.

«Ақмешіт – ақпарат»

Қызылордада құрылыс та, өндірістік 
жобалар да қарқын алған. Қай-қайсысы да өңір 
экономикасының артуына зор септігін тигізеді. 

Халықты тұрақты жұмыспен қамтуда да өзіндік 
үлесі бар. Мәселен, бір ғана «Жан Арай» ЖШС 

агроиндустриялық кешенінің ет өңдеу цехы мен 
жем зауытының өзінде 200 адам еңбек етуде. 

Қарқынды 
құрылыс – серпінді 

дамуға сенім

қала тынысы

Ақмешіт апталығы

Басы 1-бетте

Салықтағы 
салғырттық

Кез келген кәсіпкер салыққа салмақты 
қарайды. Мейлі, жауапкершіліктен қо
рықсын, мейлі, азаматтық ұстанымы 
болсын, салыққа келгенде саннан жаңы
лыспауға, дұрыс ақпарат беруге ты
рысады. Алайда кәсіпкерлікті кейін 
тартып отырған мәселе де жоқ емес. Ол 
– салықтан жалтару. Жолы көп, жазасы 
мүлт кетпейді. Келіс-келіспе, бүгінде 
сала көрсеткішіне әсер етіп отырған 
фактордың бірі осы.

Бір мысал. Биыл 183 компания 
салық төлемес үшін өзін «банкрот» 
деп жарияламақ болған. Кәсіпорын 
иелерінің жымысқы әрекетін ішкі істер 
органдары әшкерелеп, Мемлекеттік кі
рістер комитетіне хабарлаған. Нәтиже
сінде 183 кәсіпорынның 50-нің үстінен 
қылмыстық іс қозғалып, 30-ы әкімшілік 
жауапкершілікке тартылды. Олардың 
мемлекетке келтірген шығыны 120 млн 
теңгеден асады. Дегенмен талап күшейсе 
керек, салық төлеуден жалтарған кәсіп
орындар саны жылдан-жылға азайып 
келеді. Осыдан 2 жыл бұрын 580 ком
пания жалған құжатпен өзін банкрот деп 
жарияламақ болғаны есімізде.

Заңсыздық әр елде бар, алайда «Не
ліктен кәсіпкерлер мұндай қадамға 
барады?», «Салықта салғырттық бар 
ма?» деген сауалға жауап іздеген жөн. 
Осы орайда сенатор Ләззат Рысбекова
ның БАҚ-қа жарияланған пікірін бағам
дау шағын және орта бизнес саласында 
салық саясатына үңілуге мүмкіндік 
береді.

«Жүйелік проблема шағын және орта 
бизнес саласында салық саясатының 
жетілдірілмеуіне байланысты. Қазір дәл 
осы мәселе бойынша кәсіпкерлер біраз 

наразылық айтып жатыр. Бірінші кезекте 
бұл қосылған құн салығына қатысты, 
яғни оның мөлшерлемесін 12 пайыздан 
16 пайызға дейін өсіру ескерілген. 
Сондықтан ҚҚС мөлшерлемесін көтеру 
мәселесі жан-жақты зерделеуді және 
отандық кәсіпкерлермен талқылауды 
қажет етеді деп санаймыз. Сонымен қатар 
Үкімет бизнеске салық ауыртпалығын 
ұлғайтпайтын балама нұсқаларды қа
растыруы керек. Мұнымен қоса, ҚҚС-
ты қайтару проблемасы шешуді талап 
етеді», – деді Л. Рысбекова.

Мемлекет 
талабы

Биыл қаңтардан бастап бизнесті тек
серуге 4 жылдық мораторий аяқталды. 
Бұдан былай шағын және орта кәсіп 
иелеріне тексеру де қатаңдайды. 3 жыл 
бойы салықтан босаған, соңғы 4 жылда 
олардың жұмысын мүлдем тексеруге де 
тыйым салған кеңдік уақыт кетті. Барлық 
бизнес иелері заң бойынша салығын 
төлеп, тексеріс жасатуға міндетті. 
Кәсіпкерлердің ендігі алаңы «шағын 
және орта бизнесті тексеру көбейе 
ме?» деген сұрақ. Оның үстіне сәл де 
болса еркіндік алған кәсіпкерлерге ісін 
алаңсыз дөңгелетуге мүмкіндік болды. 
Талап күшейсе, кәсіпкер саны тағы 
азаймай ма?

Тағы бір маңызды мәселе – отандық 
тауар өндірушілер үшін әкімшілік ке

дергілердің болуы. Ұлттық экономика 
министрінің бұйрығына сәйкес, сауда 
желілері мен базарлар сөрелерінің 
кемінде 30 пайызы отандық азық-түлік 
тауарларына бөлінуі тиіс. Алайда іс 
жүзінде бұл талап тек еліміздегі ірі 
өндірушілер мен көршілес елдердің 
үлестес компанияларының тауарларын 
көрсету арқылы орындалатыны белгілі 
болды. 

«Ал шағын кәсіпкерлердің тауарла
рын көрсетуге келісім жасалған жағ
дайда, оларға қалтасы көтермейтін 
соманы төлеуге тура келеді. Қалып
тасқан жағдай қазақстандық тауар 
өндірушілердің дамуын тежеп қана 

қоймай, импорттық тауарлардың үс
темдігінің артуына алып келеді. Сон
дықтан қолданыстағы қағидалардың 
сақталуына бақылауды күшейту керек. 
Сондай-ақ өңірлердің ұсыныстарын 
ескере отырып, ішкі сауда субъектілерін 
отандық тауарлармен толтыру үшін 
белгіленген шекті мәнді 50 пайызға 
дейін ұлғайту мүмкіндігін қарастыру 
қажет деп санаймыз», – деді сенатор 
Ләззат Рысбекова.

Шешім 
Шағын және орта бизнесті жедел 

дамытудың жолы – жүйелі қолдау. 
Бастысы, мемлекет тарапынан, әрине. 

Мысалы, өткен жылы 10 мыңға жуық 
жобаға 700 млрд теңге шамасында 
несие берілсе, «кепілдік беру» құралы 
бойынша 270 млрд теңге сомасына 7 
мың жоба қамтылған екен. 

Облыстық кәсіпкерлер палатасы
ның мәліметінше, 2023 жылы аймақта 
шағын және орта кәсіпкерліктің 4716 
жобасына 68 млрд теңге сомасында 
қаржылай қолдау көрсетілген. Атап 
айтар болсақ, «Кәсіпкерлікті дамытудың 
ұлттық жобасы» аясында жалпы несие 
портфелі 31 млрд теңгені құрайтын 837 
жоба субсидияланған. Оның ішінде, 
жалпы несие портфелі 6,1 млрд теңгені 
құрайтын 235 жоба жас кәсіпкерлердің 
үлесінде.

Биыл да өзгеріс бар. Бүгінде кәсіп
керлікті қаржылай қолдауға бюджеттен 
19 млрд теңге қаржы бөлінген. Оның 
ішінде банк несиелерінің пайыздық 
мөлшерлемелерін субсидиялауға және 
ішінара кепілдік беруге 2 млрд теңге, 
жастардың кәсіпкерлік бастамасына 
2,5 пайызбен несие беруге 2 млрд 
теңге, «Ауыл аманаты» аясында 5,7 
млрд теңге, жұмыссыз азаматтардың 
кәсіпкерлік бастамасына қайтарымсыз 
гранттар беруге 2,3 млрд теңге 
қарастырылған.

Жалпы мемлекет негізгі қолдау 
ретінде несие саясатын оңтайландыруды 
көздеуде. Бұл шағын және орта 
кәсіпкерліктің аяққа тұруын жеделдетіп, 
кәсіпті ұлғайтуға мүмкіндік бермек. 
Таяуда қаржы нарығын реттеу және 
дамыту агенттігі төрағасының бірінші 
орынбасары Нұрлан Әбдірахманов 
кәсіпкерлерге несие беруге байланысты 
бірқатар өзгерісті мәлімдеген болатын. 
Оның айтуынша, қор базасын 
әртараптандыруға, синдикатталған 
кредит беру, қаржыландыруды кеңейту, 
тәуекелді бағалау рәсімін одан әрі 
цифрландыру қолға алынады.

«2026 жылғы 1 қаңтарға дейін 
ШОБ субъектілерінің қарызы бойынша 
тәуекел саралау коэффициенттері 75%-
дан 50%-ға дейін, синдикатталған 
қарыз бойынша 100%-дан 50%-ға дейін 
төмендетілді. Бұл бизнеске кредит 
беруге 127 млрд теңгеге дейін қосымша 
қаражат бөлуге мүмкіндік береді. 
Банктер қалыптастыратын провизиялар 
деңгейін төмендету үшін мәжбүрлеп 
қайта құрылымдау өлшем-шарттарын 
қайта қарау арқылы оларды есептеуге 
қойылатын талаптар жеңілдетілді. 
Енді мәжбүрлеп қайта құрылымдауға 
жеңілдікті кезеңді беру не ұзарту, кредит 
бойынша бір немесе бірнеше төлемді 60 
күннен астам мерзімге кейінге қалдыру 
осы қайта құрылымдау нәтижесінде 
NPV-ның 10%-дан астам төмендеуіне 
әкеп соқтыратын қарыздар жатады. 
Мұндай шара банктерге клиенттердің 
кредитіне қатысты неғұрлым икемді 
болуға мүмкіндік береді және кредит 
берудің ұлғаюына ықпал етеді», – деді 
Нұрлан Әбдірахманов.

– Фердоуси Әбілқасымұлы, Мемлекеттік 
кірістер органдарының құрылғанына 10 жыл 
толып отыр. Өз алдына бөлек құрылым бол
ған салық пен кеден саласының бірігуі ел 
экономикасына қалай әсер етті, тиімділігі 
қандай?

– Еліміздің экономикалық даму кезеңінде 
салық-кеден саясатын жүргізуде мемлекеттік 
аппарат пен бизнестің өзара іс-қимылын реттеу 
арқылы төлемдер мен салықтарды жинау 
міндеттері арасындағы қажетті теңгерімді қам
тамасыз етуге бағытталған мемлекеттік кіріс
тердің тиімді бірыңғай жүйесін құру қажетілігі 
туындады.

Осыдан 10 жыл бұрын салық және кеден 
комитеттерін қосып, Экономикалық және 
сыбайлас жемқорлыққа қарсы күрес агенттігі
нің қаржылық және экономикалық қылмысты 
тергеу функциясын бере отырып, ҚР Қаржы 
министрлігінің Мемлекеттік кірістер комитетін 
құру арқылы жүзеге асты.

Қайта құрылған комитет – отандық 
кәсіпкерлер мен шетелдік инвесторлар үшін 
қызмет жасайтын, оларға тең дәрежеде 
бәсекелестік шарттарын жүргізуге жауапты, 
салық алымдары мен төлемдерін жинайтын 
орган. Негізгі мақсаты – қазақстандық 
тауарлар мен қызметтердің, сонымен қатар 
ел шекарасынан енген әрбір тауардың соңғы 
тұтынушысына сатылуына дейінгі аралықтағы 
барлық қозғалысын, яғни сол тауарға салынатын 
салықтың түгелдігін бақылау.

Енді бюджеттік түсім жөнінен статистикалық 
дерекке көз жүгіртсек. 2024 жылдың І жарты
жылдығында мемлекеттік бюджеттің салықтық 
түсімдері 50 млрд 645 млн теңге болды. Бұл 
алдыңғы жылдың осы кезеңімен салыстырғанда 5 
млрд 157 млн теңгеге немесе 11,3 пайызға артық. 
Бюджеттің кіріс көздерін толықтыру бағытында 
қосымша резервтер қарастыру шаралары 
нәтижесінде 2023 жылдың І жартыжылдығында 
барлығы 3 млрд 941,9 млн тенге қосымша түсім 
түскен еді. 2024 жылдың І жартыжылдығында 
барлығы 5 млрд 60 млн теңге немесе алдыңғы 
ұқсас кезеңмен салыстырғанда 118,3 млн теңгеге 
немесе 28,3 пайызға артық қосымша түсім 
қамтамасыз етілді.

– Салықтық қызмет көрсетудің сапасын 
арттыру бағытындағы жұмыстардың барысы 
қалай?

– Бүгінгі күні мемлекеттік қызмет көрсету 
стандарттарының талаптарына сәйкес мемлекет
тік кірістер органдары тарапынан 42 мемлекеттік 
қызмет көрсетілді. Оның 25-і салық саласында, 
17-і кеден бағытында. Басқарма тарапынан 
қазіргі таңда 12 мемлекеттік қызмет көрсетілсе, 
оның 11-і электронды түрде болса, 1-і қағаз 
жүзінде. Басқарманың есебіне алынған салық 
төлеушілерге өткен жылы 258088, ал 2024 жыл
дың 6 айында 174854 мемлекеттік қызмет сапалы 
түрде көрсетілген. Мерзім бұзу немесе сапасыз 
орындау жағдайлары кездескен жоқ.

Біздің басым бағыт – салық төлеушілерге 
сапалы мемлекеттік қызмет көрсету. Осы орайда 
қазіргі таңда салық төлеушілер тарапынан 
туындаған сұрақтар бойынша Мемлекеттік 
кірістер комитетінің 1414 (call орталық) байланыс 

желісі арқылы  толық мәлімет алуға мүмкіндік 
қарастырылған. 

Сонымен қатар мемлекеттік қызметтер, 
кірістер органындағы өзгерістер мен 
толықтырулар туралы әлеуметтік желілерден 
(Instagram-дағы @ugd_3310 және Facebook 
Қызылорда қаласы бойынша Мемлекеттік 
кірістер басқармасының парақшалары) алуға 
болады.

Одан бөлек, басқармада салық төлеушілерге 
жағдай жасалып, арнайы терминал бөлмесінде 
интернет желісі қосылған компьютерлер  
орналастырылған. Терминал арқылы салық 
төлеушілер ақысыз түрде салық төлеушінің 
кабинеті және комитеттің  www.kgd.gov.kz 
интернет ресурстары арқылы электронды түрде 
қызметтерді ала алады. Терминалға келген 
әрбір салық төлеушіге, салық есептіліктерін 

табыс ету мәселесі бойынша тегін көмек 
көрсетіледі.

– Жаңа салық кодексінде бизнеске салық 
жүктемесін азайту көзделген. Жалпы, жаңа 
Салық кодексі қандай өзгеріс әкеледі? Осы 
жағына кеңірек тоқталсаңыз...

– Жаңа Салық кодексіне енгізілген өзгертулер 
мен толықтырулардың бірінші кезекте шағын және 
орта кәсіпке енгізілген тұстарына тоқталған дұрыс 
деп санаймын. Өз кәсібін дөңгелетіп отырған 
салық төлеушілер үшін салық заңнамасының 
рөлі орасан. Бұған дейін табысы 1 млн теңгеден 
асатындар кәсіпкер ретінде тіркелетін. Енді өзін-
өзі жұмыспен қамтыған азаматтардың табысы 15 
млн теңгеден аспаса, тіркелуге міндетті емес және 
салықтан босатылады.

Бұдан бөлек, өзін-өзі жұмыспен қамтығандар 
үшін бірыңғай және ең төменгі төлеммен 
4 пайызды жеңілдікті режим ұсынылады. 
Оған міндетті зейнетақы жинағы, әлеуметтік 
аударымдар және МӘМС жарналары ғана 
кіреді. Сондай-ақ жеңіл көліктерге салықты 
есептеу көлік құралын пайдалану мерзіміне 

байланысты. Бұл мерзім 10-20 жыл аралығында 
болса – 0,7 пайыз, 20 жылдан асса – 0,5 пайыз 
салық төлейді. 

Сонымен қатар өз өндірісінің өнімін өндіруді 
және өткізуді жүзеге асыратын салық төлеушілер 
үшін корпоративтік табыс салығы 10 пайызға, 
жеке табыс салығы 5 пайызға төмендетіледі. 
Жалпы жаңа құжат мемлекеттің ғана емес, 
бизнестің де мүддесіне сай келеді.

Жаңа салық кодексі бойынша сенім мен 
ашықтық қағидатына басымдық беріліп, 
жоспарлы тексеру жойылады. Төлем жасамау 
қаупі бар ерекше жағдайларда ғана  тексеру 
жүргізіледі. Жалпы тексеру жүргізу салық 
төлеушінің кабинеті арқылы цифрлық форматқа 
ауыстырылады. Барлық рәсімдер – құжаттар, 
талаптар, түсініктемелер ұсыну онлайн форматқа 
ауыстырылды.

Сонымен қатар салық берешегін мәжбүрлеп 
өндіріп алудың барлық шаралары бойынша 
салық төлеушілердің жағдайына қарайтын 
оң өзгерістер енгізіледі. Салық берешегін 
мәжбүрлеп өндіріп алу барысында жаңа Салық 
кодексінде берешек мөлшеріне байланысты 
шараларды қолдану ұсынылады.Осы уақытқа 
дейін салық берешегін мәжбүрлеп өндіріп 
алу 6 АЕК шегінен бастап қолданылса, енді 
жаңа Салық кодексінде берешек мөлшеріне 
байланысты қолдану ұсынылады. Егер ол 20 
АЕК-ке дейін болса, салық төлеушілерге салық 
берешегінің бар екендігі туралы хабарлама 
жіберіледі.

Егер берешек 20-дан 45 АЕК-ке дейін 
болса, онда хабарлама жіберіледі, ал өтелмеген 
жағдайда банктік шоттар бойынша шығыс 
операциялары тоқтатылып, инкассалық өкім 
қойылады. Берешек 45 АЕК-тен асатын болса, 
сауда-саттыққа шығару үшін мүліктің тізімдемесі 
жасалып, борышкерлердің дебиторлары есебі
нен берешекті өндіріп алу бойынша жұмыс 
жүргізіледі.

Сондай-ақ шамамен 5 млн теңге мөлшерінде 
берешек болған кезде кейінге қалдыру, бөліп 
төлеу рәсімін оңайлату ұсынылды. Егер қазір 
кепілдің немесе банктік кепілдіктің  болуы 
қажет болса, енді салық төлеушілердің 
белгілі бір санатына банктік несиеге ұқсас 
кепілсіз кейінге қалдыру немесе бөліп төлеу 
ұсынылады.

Жалпы жаңа Салық кодексін енгізу 
еліміздің салық жүйесін дамытудағы маңызды 
қадам деп түсінемін. Бұл кодекс ескірген салық 
ережелерін жаңартып қана қоймай, әділ, тиімді 
және прогрессивті салық салу жүйесіне жол 
ашады. 

Ең маңыздысы, жаңа Салық кодексі салық 
төлеушілерді қорғауға, экономиканың маңызды 
салаларын ынталандыруға, әкімшілік қызметті 
жеңілдетуге бағытталған. Мақсат – жазалау 

емес, жұртшылықты салықты уақытылы төлеуге 
ынталандыру. 

Сондықтан жаңа Салық кодексі, салық сая
сатын табысты іске асырудың және қоғамымыз
дың өркендеуінің кепілі болатынына сенімім 
мол.

– Басқармада жемқорлықпен күрес 
жұмыстары қалай жүргізілуде?

– Мемлекет басшысы Қасым-Жомарт 
Тоқаев: «Әділетті Қазақстанды құру үшін 
жемқорлықпен күрес жұмыстарын күшейтуіміз 
қажет. Бұл жұмыс тек уәкілетті органдардың 
ғана міндеті емес. Қоғамның барлық мүшесі 
сыбайлас жемқорлыққа қарсы тұруы тиіс», – 
деп атап айтқан еді. Ұжымда жемқорлыққа 
қарсы иммунитет жақсы қалыптасқан. Барлық 
іс-шара ашық, жария түрде жүргізіледі. 
Қызметкерлеріміз халықты үнемі әлеуметтік 
желілерде, БАҚ арқылы жемқорлыққа қарсы 
күреске шақырып, мақалалар жариялап 
отырады.

– Қай салада да кадр бірінші орында 
тұрады. Мереке қарсаңында салық 

қызметкерлерінің еңбегі туралы айта кеткен 
жөн болар...

– Мемлекеттің экономикалық қауіпсіз
дігін қамтамасыз ету мақсатында салық 
қызметкерлерінің уақытпен санаспай 
жүргізген нәтижелі жұмысы саланың 
беделін арттырды. Қалалық салық 
саласының негізін қалаған, майталман 
мамандар, бүгінде зейнет демалысындағы 
ардагерлеріміз Қ.Абдреев, Ұ.Нұрымбетова, 
О.Тохтаров, К.Абдильдаева – ұжымның 
бүгінгі тынысынан да хабардар болып 
отыратын, әріптестерінің үлкен құрметіне 
ие болған жандар.

Өмірден ерте кеткен, қашанда орны ойсырап 
тұратын Қ.Ақышбаев,  М.Жаппасбаева, 
С.Мұстафаев, З.Искакова, С.Сүлейменов, 
К.Ешпанова, А.Базархан, Б.Темирбаева, 
С.Ержанова, Ш.Кемелбекова секілді әріптес
терімізді құрметпен еске аламыз. 

Қазіргі таңда Қызылорда қаласы бойын
ша Мемлекеттік кірістер басқармасында 
98 қызметкер  еңбек етуде. Олардың елу 
пайыздан астамы отыз жылдан астам 
еңбек өтілі бар. Кәсіби білігі мен білімінің 
арқасында бюджеттің бүйірін толтыруға 
үлес қосып келе жатқан аға буын өкілдері 
А.Бегайдаров, Е.Арынов, Қ.Ысқақов, 
Г.Шамбилов, Г.Шилдыбаева, Г.Дастанова, 
Л.Ахметова, Э.Піржанова, Б.Кулкараев 
сияқты  қызметкерлеріміз өз тәжірибелерін 
жастарға үйретуде.

Бүгінде ұжымда жастар көбейіп келеді. 
Оларды тәрбиелеу, білмегенін үйрету – 
тәжірибелі мамандардың міндеті. Біздің 
салада шәкірт тәрбиелеу дәстүрі жақсы 
қалыптасқан. Кәсіби мереке қарсаңында 
әріптестерді құттықтап, халыққа қызмет 
ету жолында әрдайым абырой биігінде 
болыңыздар деген тілектестігімді білдіремін.

– Сұхбатыңызға рахмет.

Сұхбаттасқан 
Г.МАҒЛҰМҚЫЗЫ

Қызылорда қаласы бойынша Мемлекеттік кірістер басқармасының басшысы Фердоуси Қожабергенов:

Басты мақсат – салық төлеушілерге 
сапалы қызмет көрсету

Шағын және орта кәсіпкерлік: 

қолдау мен қолбайлау

P.S. Қарапайым халықтың экономикалық әлеуетіне әсер ететін негізгі 
күш – шағын және орта кәсіпкерлік. Бұл бағытта тиімді қағидаттарды әзірлеп, 
қаржыландыру тетігін дамытса, елдің әл-ауқатын жақсартуға мүмкіндік болады. 
Басты мақсат та сол емес пе?!

Берен ШАҒЫРОВ

Салық – Мемлекет қазынасы. Елді 
өркендетуде салық түсімдерінің орны 
бөлек. Тәуелсіз елдің салық жүйесінің 
тарихы бар. Биыл, міне, мемлекеттік 

кірістер органының құрылғанынан 
10 жыл толып отыр. Осы орайда 

Қызылорда қаласы бойынша 
мемлекеттік кірістер басқармасының 
басшысы Фердоуси Қожабергеновпен 

сұхбаттасқан едік.

Ақмешіт апталығы

Еңбек етсең ерінбей...
«Дипломмен ауылға» бағдарламасы елімізде 

15 жылдан бері жүзеге асып келеді. Бұған дейін 
«Дипломмен ауылға» бағдарламасы аясында 
берілетін несиенің ең жоғары сомасы 1500 айлық 
есептік көрсеткіш (5,5 миллион теңге) болса, 
биылдан бастап оның мөлшері 2000 айлық есептік 
көресткішке (7 миллион 384 мың теңгеге) дейін 
өсті.  Ал аудан орталығына барған мамандар 2 
500 АЕК (9,2 млн теңге) несие рәсімдей алады. 
Ақша тұрғын үй сатып алуға немесе салуға ғана 
беріледі. 

«Дипломмен ауылға» бағдарламасына ауыл
дық жерлерге енді келген немесе бұрыннан 
тұрып жатқан, денсаулық сақтау, білім беру, 
әлеуметтік қамсыздандыру, мәдениет, спорт, 
агроөнеркәсіптік кешен мамандары, мемлекеттік 
қызметкерлер қатыса алады. Аудандық әкімдіктер 
мен облыстық маңызы бар қала әкімдіктері жыл 
сайын өз елді мекеніне көрсетілген салалар 
бойынша қажетті мамандардың тізбесін жасап 
отырады. Осы тізім негізінде жұмысқа келген 
жас мамандарға жеңілдетілген несие мен жәдем
ақы беріледі. Несие шарты бойынша мөлшерлеме 
0,01%-ға тең. Жылдық тиімді сыйақы мөл
шерлемесі – жылдық 0,01%-дан басталса, 
несие мерзімі – 15 жыл. Негізгі талабы – осы 
бағдарламаға қатысушы адам ауылдық жерде 
мамандығы бойынша кем дегенде 3 жыл жұмыс 
істеуі керек. Бағдарламаға қатысушыларға 
берілетін көтерме жәрдемақыны ұлғайту тура
лы былтыр Ұлттық экономика министрлігі  бұй
рық шығарған еді. Нәтижесінде, жәрдемақы 
көлемі 70 АЕК-тен 100 АЕК-ке дейін арттыру 
жоспарланған. Айта кетейік, 2009-2022 жылдар 
аралығында 95 мыңнан астам маман 17 млрд теңге 
сомасына көтерме жәрдемақы алған. 45 мыңнан 
аса маманға баспана сатып алу үшін 142,5 млрд 
теңге көлемінде несие берілді делінген. 

ҚР Мемлекеттік қызмет істері агенттігінің 
Қызылорда облысы бойынша департаментінің 
мемлекеттік қызметтер басқармасының бас ма
маны Зухра Арыновның айтуынша, 2022 жылдың 
қаңтар айынан 2023 жылдың желтоқсан айының 
аралығында ауылдық елді мекендерде жұмыс істеу 
үшін Қызылорда қаласы – 220, Қазалы ауданы – 306, 
Сырдария ауданы – 199 маманға көтерме жәрдемақы 
берілген. Тұрғын үйді сатып алу мақсатында 
Қазалы ауданында – 377, Шиелі ауданында – 177, 
Жаңақорған ауданында – 135 және Қармақшы 
ауданында – 115 маманға несие берілген. 

«Серпіннің» сыйы
«Серпін» бағдарламасының басты мақса

ты – еліміздің оңтүстік өңірлерінің жастарын 
кадр тапшылығын көріп отырған аймақтарда 
оқытып, білікті мамандар даярлау. «Серпін» 
бағдарламасына Түркістан, Қызылорда, Жамбыл, 
Алматы, Жетісу облыстарының түлегі қатыса 
алады. Бағдарлама тек ауыл түлектеріне арналған. 
Гранттар Солтүстік Қазақстан, Шығыс Қазақстан, 
Ақмола, Абай, Павлодар, Ұлытау, Қарағанды, 
Қостанай облыстарында орналасқан ЖОО-ларға 
бөлінген және IT және техникалық, педагогикалық, 
ауылшаруашылық мамандықтарына беріледі. ҚР 
Ғылым және жоғары білім министрі кеңесшісі 
Руслан Тоқтарбекұлының айтуынша, биыл 
«Серпін» бағдарламасына мемлекеттен 3903 
грант бөлінген. Оның 65 пайызы, яғни 2513 грант 
педагогикалық бағытқа бөлініп отыр. 700-ге 
жуығы инженерия, өңдеу және құрылыс саласына, 
ал 300-ге жуығы IT саласына, 70-ке жуық грант 
ауыл шаруашылығы және биоресурстар бағыты 
бойынша бөлінген. Бұл мемлекет тарапынан 
жасалып жатқан үлкен қолдау. «Серпін» бағ
дарламасы бойынша грантқа түскен түлектер 
жатақхана және шәкіртақымен қамтамасыз етіледі. 
Айта кетсек, «Серпін» бағдарламасы түлектері оқу 
бітірген соң грантты өтеу мерзімі 3 жылдан 2 жылға 
қысқартылып, өтеу орны 11 аймаққа ұлғайды.

«Жастар практикасы» – 
жұмыс табуға мүмкіндік

Елімізде «Жастар практикасы» жас 
мамандар үшін өз мамандығы бойынша 

тәжірибе жинақтауға, біліктіліктерін шыңдауға 
және табысты мансаптың негізін қалауға 
бірегей мүмкіндік. «Жастар практикасы» 
аясында оқу бітіргеннен кейін 5 жыл ішінде 35 
жасқа дейінгі тіркелген жұмыссыз жастарды әр 
түрлі мекемелерге тәжірибеден өтуге жібереді, 
онда олар алған білімдерін іс жүзінде қолдана 
отырып, нақты маман болып қалыптасады. 
ҚР Еңбек және халықты әлеуметтік қорғау 
министрлігінің мәліметінше 2023 жылы 2021-
2025 жылдарға арналған кәсіпкерлікті дамыту 
жөніндегі ұлттық жоба аясында «Жастар 
практикасына» еліміз бойынша 33984 адам 
жіберіліп, жұмысқа орналасқан. Бағдарлама 
бойынша жұмыспен қамтылғандар Түркістан, 
Қызылорда, Жамбыл, Шымкент қаласында 
басым. Жастар практикасының жалақы мөлшері 
айына кемінде 30 айлық есептік көрсеткішті 
құраса, ұзақтығы 12 айдан аспайды. «Жастар 
практикасына» жолдама алу үшін тұрғылықты 
жері бойынша Мансап орталығына жүгіну 
қажет.

Алғашқы жұмыс орны

«Алғашқы жұмыс орны» – жұмыс іздеп 
жүрген жастарға алғашқы жұмыс орнын және 

қажетті еңбек дағдыларын беруге бағытталған 
арнайы жоба. Жобаға жұмыс тәжірибесі жоқ 35 
жастан аспаған жастар қатыса алады. Жобаға 
қатысу ұзақтығы 18 айдан аспайды. Жоба 
аяқталған соң жұмыс беруші кемінде бір жыл 
тұрақты жұмыспен қамтуы қажет. Жалақы 30 
АЕК мөлшерінде мемлекет есебінен төленеді. 18 
ай аяқталғаннан кейін қалған 12 айда төленетін 
жалақыны жұмыс беруші белгілейді. ҚР Еңбек 
және халықты әлеуметтік қорғау министрлігінің 
ақпараты бойынша, 2023 жылы 2021-2025 
жылдарға арналған кәсіпкерлікті дамыту 
жөніндегі ұлттық жоба шеңберінде «Алғашқы 
жұмыс орны» жобасы бойынша 9 970 адам 
жұмысқа орналасқан. 

Ұрпақтар келісімшарты
2023 жылы 2021-2025 жылдарға арналған 

кәсіпкерлікті дамыту жөніндегі ұлттық жобаны 
іске асыру аясында «Ұрпақтар келісімшарты» 
жобасы  арқылы еліміздің барлық өңірлерінде 
493 адам жұмысқа орналасқан. «Ұрпақтар 
келісімшарты» жобасы аясында зейнеткерлік 
жасқа таяған мекеме қызметкерлері жастарға 
үйретеді.  Жалақы мөлшері 30 АЕК құрайды және 
мемлекеттік бюджеттен төленеді. «Ұрпақтар 
келісімшарты» жобасына қатысу ұзақтығы 6 
айдан аспайды. Жоба аяқталғаннан кейін жұмыс 
беруші қатысушыны тұрақты жұмысқа алады 
немесе ол зейнет жасына толған қызметкерді 
алмастырады. 

Баспанаң бар ма, жас маман?
2022 жылдың желтоқсан айында өткен 

облыстық жастар форумында алғаш рет 
аймақта жас отбасыларды қолдау мақсатында 
жеңілдетілген ипотекалық несие беру «Сыр 
жастары» бағдарламасын жүзеге асыру туралы 
шешім қабылданған болатын. «Сыр жастары» – 
аймақ жастарын баспанамен қамту бағытында 
қолға алынған тың жоба. «AMANAT» партиясы 
Қызылорда қалалық филиалы жанындағы 
партиялық бақылау комиссиясының кеңейтілген 
отырысында айтылған ақпарат бойынша облыс 
көлемінде бекітілген квота саны 1 871 жас 
болса, Қызылорда қаласына бөлінген квота 
саны 280 жасты құрады. Бағдарлама аясында 
2024 жылдың мамыр айында 60 жас отбасы 
баспаналы болды. 

Бай болу үшін кәсіп керек...  

Кәсіп бастаймын дегендерге мемлекет 
тарапынан қолдау жыл сайын артып 
келеді. Кәсіпке ұмтылған жастар түрлі 
бағдарламалардың игілігін көруде. Соның бірі – 
мемлекеттік грант.  Мемлекеттік грант – жаңа 
бизнесті бастау және дамыту үшін қайтарымсыз 

негізде берілетін 400 еселенген айлық есептік 
көрсеткіш мөлшеріндегі бастапқы капитал. 
Қаламызда 2021-2025 жылдарға арналған 
кәсіпкерлікті дамыту жөніндегі ұлттық жоба 
аясында жаңа бизнес-идеяларды жүзеге асыруға 
арналған мемлекеттік гранттар жыл сайын 
беріліп келеді. Бұл жұмыстар жергілікті Мансап 
орталықтары арқылы жүзеге асырылады. 
Мамандардың сөзінше, грант алушының 
барлығына мониторинг жұмыстары жүргізілді. 
«Мансап» орталығы Қызылорда филиалының 
директоры Жақсылық Төлегеновтің айтуынша, 
биыл 484 адамға бағдарлама аясында 
қайтарымсыз грант беру жоспарлануда. Оған 
бөлінетін қаражат көлемі – 747 771 200 теңге. 
Олар «Бастау бизнес» жобасының арнайы 
курсынан өтіп, өз кәсіптерін комиссияға ұсынуы 
керек. Жалпы жылдан-жылға қайтарымсыз 
грант алушылар қатары көбейіп келеді. Бұл өз 
кезегінде жұмыссыздық деңгейін төмендетуге 
ықпал етуде.

«Тәуелсіздік ұрпақтары» 
гранты

«Тәуелсіздік ұрпақтары» гранты – 
Қазақстандағы жас таланттарды қолдауға 
бағытталған үлкен бастама. Бұл грант 
жастар арасында инновациялық идеялар мен 
жобаларды дамытуды ынталандыру мақсатында 
тағайындалған.  Мақсаты – белсенді шығармашыл 

жастар қауымдастығын қалыптастыруға 
бағытталған жастардың жаңа және қолданыстағы 
бастамаларын қолдау. Байқауға Қазақстанда 
тұратын 14 пен 35 жас аралығындағы жастар 
қатыса алады. Гранттар ғылым, мәдениет, 
ақпараттық технологиялар, бизнес, медиа 
бағыттары бойынша беріледі.

«Zhas Project» жобасы

«Zhas Project» – әлеуметтік жобалар мен 
бизнес-идеяларды қаржыландыру арқылы осал 
топтарды, әсіресе ауылдық жерлерде тұратын 
жас қазақстандықтарды қолдауға бағытталған 
бірегей жоба.  Жоба жастарды өз қоғамының 
әлеуметтік-экономикалық өміріне тартуға және 
нәтижелі жұмыспен қамтуға  көмектеседі. «Zhas 
project» грант бағдарламасын ҚР Мәдениет 
және ақпарат министрлігі, ал 2022 жылдан 
бастап, «Азаматтық бастамаларды қолдау» 
орталығының қолдауымен жүзеге асырып 
келеді. Еліміздің үш қаласы мен 17 облысын 
қамтитын жоба NEET санатындағы жастардың 
кәсіпкерлік қабілетін дамытуға бағытталған. 
Байқау бірнеше кезеңнен тұрады. Байқауға 18 
жастан 34 жасқа дейінгі ресми түрде уақытша 
жұмыссыз жастар тек 1 әлеуметтік жобасын 

ұсына алады. Айта кетерлігі, 2023 жылы жоба 
бойынша шағын грант ұтқан жастар қайта 
қатыса алмайды. «Zhas project» жобасына 
қатысуға жергілікті жердің әлеуметтік 
мәселелерін шешуге бағытталған жобалар 
жіберіледі. Жеңімпаздар 4 ай ішінде жобаларын 
іске асыруы тиіс.

Білімді жас – ел болашағы

Халықаралық «Болашақ» бағдарламасы 
1993 жылдан бері жүзеге асып келеді. Әлемнің 
алдыңғы қатарлы оқу орындарында күндізгі 
бөлімде магистратура, докторантура (PhD), 
медициналық ғылым кандидаты, клиникалық 
ординатурада оқу, резидентура білімін 
шыңдауға немесе шетелдік мекемелерде іс-
тәжірибеден өтіп, біліктілігін арттыруға мол 
мүмкіндік береді. Қазіргі таңда «Болашақ» 
түлектері Президент аппаратынан бастап, 
барлық маңызды мекемелер мен ұлттық 
компанияларда Қазақстанды заман талабына 
сай дамытуға табысты қызмет етіп жүр. 
Жарияланған ақпаратқа сүйенсек, «Болашақ» 
бағдарламасымен 1994-2020 жылдар аралы
ғында 14156 стипендия берілсе, оның 785-і 
1994-2004 жылдар аралығында, ал 2005-2020 
жылдарда 13371 стипендия тағайындалған. Сол 
13371 стипендияның 3379-ы – бакалавриат, 
7379 – магистратура, 35 – аспирантура, 87 – 
клиникалық ординатура, 366 – докторантура, 

2125 – тағылымдама бағдарламасы бойынша 
білім алуға бөлінген.  Атап айтарлығы, білім 
алушылар оқуын аяқтағаннан кейін елге 
қайтып, белгілі бір мерзімге ел игілігі үшін 
жұмыс істеу міндетті. 

Жас ғалымдарды қолдау

Бұл байқау жыл сайын білікті және бәсекеге 
қабілетті зерттеушілерді қалыптастыру, 
ғылымға дарынды жастарды тарту және жас 
зерттеушілердің үлесін арттыру үшін өтеді. 
«Egemen.kz» сайтында жарияланған ақпаратқа 
сүйенсек, жас ғалымдардың бастамаларын 
гранттық қаржыландыруға арналған конкурс 
бойынша барлығы 541 конкурстық өтінім 
келіп түскен. Оның ішінде 260 өтінім 
шекті балл жинап, Ұлттық ғылыми кеңесте 
қаралды. Нәтижесінде, жалпы сомасы 8,78 
млрд теңгеге 103 жоба 2024–2026 жылдарға 
арналған қаржыландыруға мақұлданды. Ғылым 
және жоғары білім министрлігі ақпараты 
бойынша 2024-2026 жылдарға арналған «Жас 
ғалым» гранттық қаржыландыру конкурсы 
бойынша 746 өтінім берілген. Сараптама 
қорытындысында 343 өтінім шекті деңгейге 
көтеріліп, Ұлттық ғылыми кеңестің қарауына 

жіберілді. Нәтижесінде, жалпы сомасы 6,5 
млрд теңгеге 225 жоба постдокторанттар үшін 
қаржыландырылады.

Жоғарыда білім беру бастамалары, бизнесті 
дамытуға арналған гранттар және арнайы 
ипотекалық бағдарламалар сияқты көптеген 
жоба мен бағдарламаның кейбірін атап өттік. 
Аймақтарда жастарды жұмысқа орналастыру 
мен білім алуына бағытталған бірегей 
бағдарламалары бар екенін атап өткен жөн. 
Мәселен, өз идеялары мен жобаларын жүзеге 
асырғысы келетін жас кәсіпкерлерге аймақтық 
гранттар да қаржылай қолдау көрсетеді.

Дегенмен осы мүмкіндіктерді тиімді 
пайдалану үшін жастар бастамашылдық пен 
белсенділік танытуы қажет. Бұл білім мен 
жаңа кәсіпті меңгеруге деген ұмтылысы ғана 
емес, сонымен қатар өзін-өзі дамытуға және 
жаңашылдыққа дайын болуды білдіреді. 
Жастар жаңа идеяларға ашық, қоғамдық 
өмірге белсенді қатысу, оқу мен дамудың 
жаңа мүмкіндіктерін іздеу, сондай-ақ бизнес 
үшін жеке инновациялық жобаларды әзірлеу 
– мұның барлығы жеке табысқа ғана емес, 
жалпы қоғамның ілгерілеуіне де ықпал етеді. 
Өз болашағына жауапкершілікпен қарап, 
оны қалыптастыру жолында белсене жұмыс 
істейтін жастар биіктерді бағындырып, өз 
аймағының, елінің дамуына үлес қоса алады 
деп сенеміз.

София Хайруллақызы

Жағдайың қалай, жалынды жас?

Қазақ халқының ұлы ойшылы 
Абай Құнанбаевтың мұрасын 
насихаттау иісі қазақтың 
рухын көтереді.  Жыл сайын 
елімізде  ұлт шамшырағы 
А.Құнанбаевтың туған күнінің  
кең көлемде аталып өтуі дәстүрге 
айналған. Біздің аймақта Абай 
күнін атап өтудің өңірлік іс-
шаралар жоспары әзірленіп, 
10-20 тамыз аралығында 200-
ден астам танымдық шара 
ұйымдастырылмақ. Соның бірі 
облыстық қоғамдық даму бас
қармасы ұйымдастыруымен 
«Анаға тағзым» орталығында 
өткен «Мақсұтым – тіл ұс
тартып, өнер шашпақ...» атты 
облыстық байқау болатын. Бұл 
байқауға Қызылорда қаласы 

мен аудандардан көркемсөз 
оқу және ән айту шеберлігін 
қатар меңгерген 16-35 жас ара
лығындағы талапкерлер қа
тысқан еді.

Олар Абай шығармаларын 
мәнерлеп жатқа оқу, «Абай 
жолы» романынан үзіндіні көр
кем шеберлікпен жатқа айту, 
Абай әндерін орындау бойынша 
сынға түсті.

«Мақсұтым – тіл ұстартып, 
өнер шашпақ...» атты облыстық 
байқаудың «Абай аллеясында»   
жеңімпаздарды  марапаттау ша
расы өтті. Оған облыс әкімі
нің орынбасары Шахмардан 
Байманов арнайы келіп, қатысу
шыларды атаулы күнмен 
құттықтады.

«Біз Абай шығармаларынан 
елдің алға жылжуына, өсіп-
өркендеуіне шын тілеулес бо
луды үйрендік. Өркендеудің 
негізі білім мен ғылымда екені 
анық. Абай қазақтың дамылсыз 
оқып-үйренгенін қалады.

Бұл тұжырымдар қазір де 
өзекті. Тіпті бұрынғыдан да 
зор маңызға ие. Себебі ХХІ ға
сырдағы ғылымның мақсаты 
– биікке ұмтылу, алысқа құлаш 
сермеу. Ал біздің міндетіміз 
– осы ілгері көшке ілесіп қана 
қоймай, алдыңғы қатарда болу, – 
деді Шахмардан Асқарұлы.

Байқау жүлдегерлеріне ар
найы Алғыс хат, бағалы сый
лықтар табысталды.

Г. АСҚАРҚЫЗЫ

Ұлы Абайға құрмет – ұлт ұраны

Басы 1-бетте

Ақмешіт апталығы

КҮЙ КОРОЛІ НҰРҒИСА 
Аса сезімтал сазгер, күй өнерінің 

королі Нұрғиса Тілендиев 
ағамыздың рухына арнау

Өнермен өте бауырдай,
Екпіні дүлей дауылдай, 
Қос ішектен құйылған,
Күйлері нөсер жауындай.

Ән, күй-оның ақ туы,
Басындағы бақ туы.
Алты алашқа әйгілі,
Нұрағаңның «Аққуы».

Әсерлі тым мәндері,
Сахнаның сәндері, 
Нағыз таза лағылдай,
Нұрғисаның әндері...

Құстаймын қазір жаралы,
Аға, інің көкке қарады...
Менің де ұшып үстімнен,
«Құстар қайтып барады...»

ӘН ПАТШАСЫ –
ШӘМШІ АҒА

Ұлтымыздың ұлы сазгері, вальстің 
королі аталған аяулы ағамыз 
Шәмші Қалдыаяқов рухына 

арнаймын.

Аяулы асыл анаға,
Арнағансың ән аға.
Сол бір нәзік әуенің,
Ой салды өте санаға...

Бұйырма деп айыпқа,
Арумен жүздің «Қайықта».
Шынайы пәк сезіммен, 
Арнадың ән Жайыққа.

Барлық жерді барладың,
Аруларға ән арнадың...
Арыстан бастап жағалай,
Сырдың бойын шарладың...

Алатау-Алтай арасы
Елімнің дархан даласы...
Барынша ғашық әніңе,
Бар қазақтың баласы...

Арайлап талай ақ таңым,
Әніңмен білем атқанын...
Мен де қазір Шәмші аға,
Қаздар қайтар шақтамын.
Өткенмен өз «әндерім»
Жоймайтын мәңгі мәндерін.
Ән патшасы – Шәмші аға,
Жүрегімде әндерің!...
 

Қырғи тілді ақын Асқар 
Тоқмағамбетов жайлы

Батпай ішкен астары,
Қалт-құлт етіп 

бастары,
Сынаса тік тұратын,
Шенеуніктің 

шаштары.
Орақ тілді, отты ауыз,
Ол – Алаштың 

Асқары.

Жазушы-драматург Қалтай 
Мұхамеджанов жайлы

Қалағаң-қазақ Қалтайы,
Алаштың асқар Алтайы.
Бізге қажет болмайтын,
Басқаның «шалтай-балтайы».

Астарлы сөздің алтыны,
Санаға тимес салқыны.
Халықтың әлі аузында,
Қалағаңның қалжыңы...

Сатира сардары Шона 
Смаханұлы жайлы

Бір шумақпен бар жағы,
Жұмыр болды жан-жағы.
Шона солай жазатын,
Сатираның сардары.

Саясаттың қыры көп...
Көрмеген ол «құлы» боп.
Кешегі кеңес кезінен,
Келді Смаханұлы боп.

Болғанда бір-ақ мектебім,
«Аюға» қалай беттедің?!
Азуынан қаймықпай,
Алматыдан жиырма үш,
Аштырдың қазақ мектебін,
Ақыным қалай текті едің!

Сатира сайыпқыраны 
Оспанхан Әубәкіров жайлы

Десең қандай осы 
адам,

Орақ тілді Осағаң.
Өркөкірек озбырға,
Осағаң өте 

«ошаған». 

Қиялдың «кенін 
қазатын»,

Нәзік жыр да 
жазатын...
Сөзіне жазған әндерді,
Орындап жүр қазағым...

Сатира саңлағы Садықбек 
Адамбеков жайлы

Сатираға емес 
жат адам,

Саңлағы еді-ау 
Садағаң.
Сын-сықақтың 

жебесін,
Нысанға тура 

қадаған.

Қазыбек Әшірбекұлы, 
Қазақстан  Жазушылар одағы 

басқармасына қарасты
Қазақстан сықақшылары 

«Найзагер»
қауымдастығының мүшесі

Telegram тарихын 
білесіз бе?

Telegram мессенджерін «Вкон
такте» әлеуметтік желісінің негі
зін қалаған Павел Дуров жасаған. 
«The New York Times» журналында 
берген сұхбатында қосымшаны 
құрудың алғашқы идеясы 2011 
жылы ойға келгенін айтады. Ағасы 
Николай Дуров әзірлеген арнайы 
шифрлеу технологиялар негізінде 
құрастырылды. Нәтижесінде 2013 
жылдың 14 тамызда IOS платфор
масында қосымшаны алғаш рет 
жүктеу мүмкіндігі пайда болды. Іске 
қосылғаннан кейін үш ай ішінде 
Telegram миллион рет жүктелсе, 
2023 жылы Telegram қосымшасын 
жүктеп алу саны екі миллиардтан 
асты. Datareportal жариялаған есеп 
бойынша, бүгінде әлем халқының 
9,9 пайызы күнделікті Telegram 
мессенджерін пайдаланады екен.

Telegram-ды не үшін 
пайдаланасыз?

Бүгінде бұл әртүрлі мақсаттарда 
қолданылатын көп функциялы мес
сенджер. Телеграмның пайдалану
шылары әртүрлі. Кейбіреулер 
оны тек жеке байланыс үшін 
қолданса, енді бірі бизнес жүргізу, 
оқу материалдарын бөлісу немесе 
қоғамдық жобаларды жүзеге 
асыру үшін пайдаланады. Көбінесе 
адамдар жаңалықтарды оқу үшін 
пайдаланады екен, себебі ол бүкіл 
әлем бойынша тиісті ақпаратқа 
жылдам қол жеткізуге мүмкіндік 
береді. Блог жүргізу Telegram-да да 
танымал, өйткені платформа бло
герлерге өз ойын аудиториямен оңай 
бөлісуге мүмкіндік береді. Telegram-
дағы ойындар танымал бола түсуде, 
өйткені олар қосымша қолданбалар
ды орнатпай-ақ уақыт өткізудің 
ыңғайлы әдісін ұсынады. Жалпы, 
Telegram жылдамдығы, қауіпсіздігі 
және әмбебаптығы үшін бағаланады. 
«Statista» ақпаратына сүйенсек, 
адамдардың Telegram қолдануының 
басты себебі – жаңалықтарды оқу 
(80%). Сондай-ақ қолданушылардың 
73 пайызы қосымшалар арасынан 
Telegram-ды ұнатады, өйткені олар 
үшін ең ыңғайлы мессенджер деп 
санайды. Пайдаланушылардың 
59%-ы Telegram-ды жеке қарым-
қатынас үшін пайдаланса, 26%-ы 
мессенджерде фотолары мен бейне
лерін сақтайды екен. Telegram ар
наларының ең көп табыс әкелетін 
тақырыбы криптовалюталар болып 
саналады. Одан кейін жылжымайтын 
мүлік, инвестициялар, сауда, мар
кетинг және PR туралы екен. 

Telegram 
статистикасы

Бүгінде көптеген мемлекеттік ме
кеме мен жеке кәсіпкер өз қызметін 
Телеграм-бот арқылы көрсетуде. 
Бұл адам қызметіне қарағанда 
тез әрі дайын сұрақтарға және 
сұранымдарға бірнеше секундта 
жауап беру мүмкіндігіне байланысты. 
Ресми статистикаға сүйенсек, 
Telegram-да 10 миллионнан астам 
бот болса, ай сайын 400 миллионнан 
астам адам боттарды пайдаланады. 
«TGStat» мәліметінше, Telegram-
да 1,4 миллионнан астам арна мен 
140 мың чат құрылған, олардың 
жалпы аудиториясы 9 миллиардқа 
жуық пайдаланушыны құрайды. 
Зерттеуге сәйкес, пайдаланушылар 
бір уақытта бірнеше арнаға жазыла 

алатынын, ал кейбір аккаунттар 
белсенді болмауы мүмкін екенін 
атап өткен. Telegram арналарын ай 
сайын триллионнан астам көреді. 
Пайдаланушылардың көпшілігі мес
сенджерді жеке хат алмасу үшін 
(86%), топтық чаттарда сөйлесу үшін 
(63%) және әріптестерімен (52%) хат 
алмасу үшін пайдаланады. «TGStat» 
қызметінің мәліметі бойынша, 
мессенджерді көбінесе 25-34 жас 
(29,4%) және 35-44 жас (23,8%) 
аралығындағы адамдар пайдаланады 
екен. Көбіне жастар Телеграм қо
сымшасын ыңғайлығына, суреттер 
мен бейнелердің сапалы жіберілуіне 
және көптеген стикер арқылы 
көңіл-күйді білдіруге болатынына 
байланысты таңдайды. Telegram-да 
кәсіби суретшілер жасаған 20 мыңнан 
астам тегін стикерлер бар екенін де 
атап өткен жөн. Ресми бот арқылы 
өз стикерлеріңізді қосуға болады. 
Алғашқы стикерлер Telegram-да 

2015 жылы пайда болды. Ең қымбат 
никнейм 994 мың долларға сатып 
алынған @news болды. 2022 жылға 
қарай мессенджер 23 тілге қолдау 
көрсете бастаса, 2024 жылы саны 29-
ға артты.

Telegram Premium 
немесе қосымша 

мүмкіндіктер

Бүгінде ақылы функциялары бар 
«Telegram Premium» жазылымына 
5 миллион адам тіркелген. 2022 
жылдан бері Telegram премиум 
жазылушыларының саны 5 есеге 
өсті делінген «Statista» зерттеуін
де. Telegram Premium жазылымы 
2022 жылдың 19 маусымында іске 
қосылды. Дәл осы кезеңде мессенджер 
әлемдегі ең көп жүктелген мобильді 
қосымшалардың бестігіне еніп, ай 
сайынғы белсенді пайдаланушылар 
саны 700 миллионнан асып түсті. 
Ресми түрде атап өтілгендей, ақылы 
жазылушылар «Telegram Premium» 
тек таныстарының ұсынысымен 
жазылғанын және ақылы жарнамасыз-
ақ осындай жазылушылар санына ие 
болғанын айтады. Ақылы жазылым 
қосымша мүмкіндіктерге қол жет

кізуге мүмкіндік береді, соның 
ішінде дауыстық хабарламаларды 
тану, анимация, жарнаманы өшіру 
мүмкіндігі, жүктелген файлдың өл

шемі, жазылымдар саны, бекітілген 
чаттар және т.б. Ақылы жазылым 
арқасында мазмұнды түрлі-
түсті етіп жасауға болады, бұл 

арнаға деген қызығушылығын 
арттырады. Өкінішке қарай, премиум 
қосымшасын арнаның өзі үшін емес, 
тек адам үшін сатып алуға болады, 
сондықтан арнада бірнеше автор 
жұмыс істесе, барлығына Premium 
қажет. «Telegram Premium» тез 
арада 1 миллион жазылушыдан 
асып түсті және бұрын-соңды іске 
қосылған әлеуметтік медиа жазылу 
жоспарының ең сәтті үлгілерінің 
біріне айналды және бұл мүмкіндікті 
басқа әлеуметтік желілер кеңінен 
пайдалана бастады. Мессенджердің 
негізін қалаушы Павел Дуров 
пікірінше, әзірге Telegram Premium 
табыстың аз ғана бөлігін құрайды, 
бірақ ол тұрақты өсіп, бір күні тіпті 
жарнамамен бәсекелесуі мүмкін. 

Павел Дуровтың 
Қазақстанға сапары

Жақында Telegram қосымшасы
ның негізін қалаушы Павел Дуров 
Қазақстанға келді. Цифрлық даму, 
инновациялар және аэроғарыш 
өнеркәсібі министрі Жаслан Мәдиев 
Telegram мессенджерінің негі
зін қалаушы, миллиардер Павел 
Дуровтың сапарының мақсатын 
айтты. 

– Павел Дуров телеграм-ар
насында Орталық Азия елдеріне 
сапары туралы жариялаған кезде 

біз Павел мен оның командасын 
Қазақстанға шақырдық. Павел Дуров 
біздің ұсынысымызды қабылдап, 
өз командасымен бірге Қазақстанға 
келді. Қазақстанның цифрландыру, 
мемлекеттік қызметтер, IT-бизнес 
жəне инвестициялар экожүйесі 
саласындағы жетістіктерін көр
сеттік. Түрлі бастамаларды тал
қыладық, олар туралы жақын арада 
жариялаймыз, – дейді Жаслан 
Мәдиев.

«Қазақтелеком» АҚ басшысы 
Бағдат Мусинның Instagram парақ
шасында жариялаған ақпаратына 
сүйенсек, кездесу барысында Павел 
Дуровпен транзиттік операторларсыз 
желілер арасында тікелей трафик 
алмасу жөнінде келіскен екен. Бұл 
тұтынушылар үшін қызметтің сапа
сын ғана емес, сонымен қатар сер
вистің Қазақстандағы жұмысын да 
жақсартатынына сенімді.

– Тікелей байланыс бізге Telegram 
серверлеріне деректерді беру кезінде 
кідіріс уақытын азайтуға мүмкіндік 
береді. Мысалы, бұрын Астанадан 
Еуропаға дейін кідіріс шамамен 85 
милисекунд болса, қазір ол 75 ми
лисекундқа дейін қысқарды. Түрлі 
аймақта бұл көрсеткіш әртүрлі. Бұл 
Қазақстандағы пайдаланушылар 
контентке енді тезірек қол жеткізіп, 
Telegram арқылы ақпарат алмаса 
алады деген сөз. Ең бастысы тарифті 
қазір толығымен басқарамыз. 
Байланыс 100 Гбит/с деңгейінде 
орнағандықтан, енді бізде сыйым
дылықтың үлкен қоры бар, – дейді 
Бағдат Мусин.

Қорытындылай келе, Telegram 
инновациялар мен кең ауқымды 
функцияларды біріктіретін мес
сенджер ретіндегі маңыздылығы 
жоғары. 2013 жылы құрылған сәттен 
бастап Telegram қарапайым хабар 
алмасу құралынан мәтіндік, дауыстық 
және бейне хабарламалармен, сондай-
ақ әртүрлі форматтағы файлдармен 
алмасуды қоса алғанда, мүмкіндіктері 
мол қуатты платформаға айналды. 
Ағайынды Дуровтар әзірлеген 
Telegram байланыс еркіндігі мен 
деректер қауіпсіздігіне ұмтылудың 
символына айналды. Бүгінгі күні 
ол қолданбаның функционалдығын 
айтарлықтай жақсарта алатын бейне 
аватарлар, құпия чаттар, боттар 
сияқты мүмкіндіктерді ұсынады. 
Telegram пайдаланушыларға жыл
дамдық пен қауіпсіздікке назар 
аудара отырып, өзара әрекеттесу және 
ақпарат алмасудың жаңа жолдарын 
ұсына отырып, дамуын жалғастыруда. 
Бұл Telegram-ды жай мессенджер 
емес, бүкіл әлемдегі миллиондаған 
адамдардың күнделікті өміріндегі 
маңызды құрал етеді.

София Хайруллақызы

Telegram: идеядан 
әлемдік қосымшаға дейін

АҒАЛАР ЕСКЕ 
ТҮСКЕНДЕ

«Апталықтың» инфографикасы 


